
ABSTRAK

Objektif utama kajian disertasi ini ialah menghasilkan corak kekisi Cina dengan
MuPAD pro 3.0. Sub-objektif kajian dibahagi kepada sejarah dan sifat bentuk corak
kekisi Cina, pembaikan kod arahan MuPAD untuk menghasilkan corak kekisi Cina
yang lebih sempurna, dan potensi MuPAD pro 3.0 dalam penghasilan corak kekisi
Cina juga diteliti. Sebenarnya, kekisi Cina memainkan peranan yang amat penting
dalam budaya orang Cina. Seni corak kekisi Cina boleh digunakan dalam rekaan
kekisi perabot, tingkap, dan ukiran kayu. Contoh corak kekisi Cina didapati daripada
rujukan “Chinese Lattice Designs”, rujukan ini mempunyai contoh corak yang cukup
banyak iaitu lebih daripada 1200 contoh corak kekisi Cina terkandung dalam rujukan
ini. Aturcara MuPAD pro 3.0 merupakan antara satu-satunya aturcara yang digunakan
untuk menghasilkan corak kekisi Cina. Hasil kajian disertasi ini termasuk
penambahan corak kekisi Cina yang boleh dihasilkan oleh MuPAD pro 3.0.
Pembaikan kod arahan proses penghasilan corak kekisi Cina dicapai seperti contohnya
menghilangkan titik-titik berlebihan dalam corak, dan merawakkan warna corak kekisi
Cina. Corak kekisi Cina yang terdapat dalam rujukan “Chinese Lattice Designs”
bukan sahaja mempamerkan corak kekisi Cina yang bersifat ulangan geometri, tetapi
ada juga corak yang bersifat unik, iaitu corak tanpa ulangan. Corak ini lebih susah
dihasilkan jika dibandingkan dengan corak yang berulang. Oleh itu, MuPAD pro 3.0

bukan satu-satunya aturcara yang paling optimum untuk menghasilkan corak kekisi

Cina.

CHINESE LATTICE DESIGNS WITH MUPAD PRO 3.0

ABSTRACT

Main objective of this thesis is to rendering Chinese lattice designs with MuPAD pro
3.0. In order to achieve this objective, first we define the history of Chinese lattice
designs and researching how these designs shape categorized. After that, we improve
the command’s coding of MuPAD to generate various kind of Chinese lattice designs.
Finally we insight MuPAD’s potential in generating various Chinese lattice designs.
All the researching resources like examples of Chinese lattice designs depend on the
book “Chinese Lattice Designs” written by Daniel Sheets Dye. There are more than
1200 Chinese lattice designs being included within this book. MuPAD pro 3.0 is the
only program that will use as researching program throughout the researching process.
In this thesis, developing and generating more Chinese lattice designs with only using
MuPAD pro 3.0 successfully achieved. Beside that, improving the MuPAD
command’s coding like deleting those extra dots which visible in previous research
paper, adding randomized color into generated Chinese lattice designs were also been
successfully achieved. “Chinese Lattice Designs” have over 1200 various kinds of
designs, aside those recursive similar design patterns, there are many other type of
designs which do not have recursive similar design patterns. Those design patterns

will be hard to generate by only using MuPAD pro 3.0. Because of that, MuPAD

might not be the best software to generate Chinese lattice designs.

BAB 1

PENDAHULUAN

1.1  Pengenalan

Objektif utama kajian disertasi ini ialah mencipta corak kekisi Cina dengan
pengaturcaraan. Dalam kajian ini, MuPAD Pro 3.0 digunakan untuk melaksanakan
segala proses pengaturcaraan. MuPAD Pro 3.0 dipilih kerana ia mempunyai sistem

fungsi Turtle Graphics yang boleh melukis garisan.

1.1.1 Corak Kekisi Cina

Pada umumnya, corak kekisi Cina tidak direkodkan di mana mana buku. Walaupun
terdapat beberapa sumber yang berkaitan dengan corak kekisi Cina, tetapi hanya dua

atau tiga sumber sahaja yang boleh dipercayai dan boleh dirujuk. Terdapat banyak

sebab kekurangan sumber rujukan corak kekisi Cina (Dye, 1974).

Pada zaman itu, para sastera Cina lebih berminat dengan barang tembikar dan
gangsa yang tertanam dalam tanah supaya boleh mempelajari hidupan dan budaya
orang zaman dahulu. Walaupun terdapat banyak sumber buku Cina menjelaskan

kekisi blok kayu, tetapi hanya beberapa jenis rekaan mudah kekisi blok kayu



dijelaskan. Kebanyakan corak kekisi Cina direkodkan dengan cara melukis. Cara
fotograf susah digunakan dalam kes-kes tertentu. Corak kekisi Cina yang menyebar di
seluruh negara China dan ini menyusahkan kerja pengumpulan corak kekisi Cina.
Kekisi Cina yang diperbuat daripada kayu juga kebanyakannya sudah musnah dan
tidak wujud lagi (Dye, 1974).

Semasa mengkaji corak kekisi Cina, menggolongkan corak kekisi Cina
merupakan kerja yang kedua penting selepas kerja pengumpulan corak kekisi Cina.
Dengan merujuk kepada buku The New Book of Chinese Lattice Designs yang ditulis
oleh Daniel Sheet Dye, kelas corak kekisi Cina boleh dibahagikan kepada lima
kategori, iaitu Pembahagian Padang (Field Division), Sistem Kekunci (Locking
Systems), Garis Aliran (Line Flow), Garis Tamatan (Line Ending), dan Garis Patahan
(Broken Line). Di bawah lima kelas ini juga dibahagikan kepada sub-kelas yang lain

(Dye, 1981). Jadual 1.1 menunjukkan kelas-kelas corak kekisi Cina.



Jadual 1.1 Kategori Kelas Corak Kekisi Cina

Pembahagian Padang
(Field Division)

Meliputi Semua (4llover)
i.  Blok Selari (Parallelogram)
ii.  Oktagon (Octagon)
iii.  Heksagon (Hexagon)

Rangka (Frame)
i.  Satu Fokus (One Foci)
ii.  Dua Fokus (Two Foci)
iii.  Tiga Fokus (Three Foci)
iv.  Lima Fokus (Five Foci)
v.  Tiada Fokus (No Foci)

Sistem Kekunci

(Locking Systems)

Sendi (Knuckle)
i.  Kunci Baji (Wedge-Lock)
ii.  Persembahan (Presentation)

Kunci Dalaman (Interlock)
i.  Kunci Luaran (Out-Lock)

ii.  Ikatan Dalaman-I.uaran (In-Out Bond)
ili.  Garis Han (Han Line)




Garis Aliran

1. Gelombang (Wave)

(Line Flow) i. Gelombang selari (Parallel Waves)
ii.  Gelombang bertentangan (Oppose
Waves)
ili. Gelombang lelaran (Recurving waves)
iv.  Gelung berterusan (Loop Continued)
2.  Swatika (Swatikas)
i. Seakan-akan Swatika (Like Swastikas)
ii. Tak Seakan-akan Swatika (Unlike
Swastikas)
Garis Tamatan 1.  Tongkat Ju-I (Ju-I Scepter)
(Line Ending) i.  Pusat Ju-I (Central Ju-I)
ii. Meliputi semua Ju-1 (Allover Ju-I)
2.  Gulungan Guruh (Thunder Scroll)
i.  Gulungan-S (S-Scroll)
ii.  Gulungan-U (U-Scroll)
Garis Patahan 1.  Sinar Ais (Ice-Ray)
(Broken Line) i.  Sinar Ais Biasa (Rustic Ice-Ray)

ii.  Sinar Ais Simetri (Symmetrical Ice_Ray)

2. Bulatan-dan-Segiempat sama (Circle-and-
Square)

i.  Segiempat sama-Bulat (Square-Round)

(Dye, 1981)




1.1.2 MuPAD

MuPAD ialah satu Sistem Algebra Komputer (CAS). Sistem ini ialah suatu program
yang terkemuka, kerana ia mempunyai prosedur yang boleh digunakan untuk
menyelesaikan persamaan matematik, fungsi pengamiran dan dapat memplotkan graf.
Di samping itu, sistem ini mempunyai bahasa pengaturcaraan yang membolehkan
pengguna menulis prosedur masing-masing untuk menyelesaikan masalah matematik
yang berlainan. Sifat-sifat Sistem Algebra Komputer menyesuaikan dirinya dalam
penyelesaian matematik dari tahap sekolah menengah schingga masalah matematik
dalam kejuruteraan. Selain itu, MuPAD juga digunakan dalam operasi simbolik, iaitu
menyelesaikan masalah matematik yang diungkapkan dengan simbol,

dan
menunjukkan penyelesaian dalam bentuk simbol. MuPAD juga membuat pengiraan

£

-

dengan tepat, sebagai contohnya mengira nilai # dalam beribu-ribuan angka titik ‘g";
-

perpuluhan (Majewski, 2005). E
b

5

-4

12 Objektif Kajian z

Terdapat beberapa objektif utama kajian disertasi ini, iaitu:

i.  Untuk mengkaji sejarah dan sifat bentuk corak kekisi Cina
il.  Untuk memperbaiki cara menghasilkan corak kekisi Cina dengan MuPAD
pro 3.0

iii. Mengkaji potensi dan keupayaan MuPAD untuk melukis corak kekisi Cina
yang berbeza-beza

wrayiongyad



1.3  Skop Kajian

Kelas corak kekisi Cina yang akan dikaji dalam disertasi ini ialah Blok Selari,
Oktagon, Rangka Satu Fokus, Kunci Baji, Persembahan, Kunci Luaran, Gelombang
Selari, Gelombang Bertentangan, Gelung Berterusan, Seakan-akan Swatika,
Gulungan-S, Sinar Ais Biasa, Sinar Ais Simetri dan Segiempat-Bulat. Setiap corak
dipilih mengikut lima kelas utama yang disebut dalam Jadual 1.1, iaitu setiap kelas
utama sckurang-kurangnya mempunyai satu contoh corak akan dibuat dengan
MuPAD. Dalam kajian disertasi ini, MuPAD pro 3.0 akan digunakan untuk melukis
corak kekisi Cina yang disebutkan. MuPAD dipilih untuk mengkaji corak kekisi Cina
kerana MuPAD merupakan satu pakej matematik yang baru. Di samping menjalankan
kajian disertasi ini, kita juga boleh mempelajari perisian yang baru ini, iaitu MuPAD.
Sumber buku corak kekisi Cina juga terhad kerana hanya terdapat dua peneliti

mendalami subjek ini, iaitu Daniel Sheet Dye dan Muncie Hendler.

14  Rasional Kajian

Kepentingan melakukan kajian ini jalah menilaikan semula corak-corak kekisi yang
direka oleh orang-orang Cina zaman dahulu. Corak-corak kekisi ini mempunyai
keistimewaannya dan sesuai digunakan dalam pelbagai rekaan seperti kekisi tingkap,
perabot, dan ukiran kayu. Tempat seperti gereja dan muzium memilih corak kekisi
Cina sebagai kekisi tingkap untuk menonjolkan keunikan dan keistimewaan tempat
tersebut. Pengaruh corak kekisi Cina bukan sahaja mempengaruhi rekaan kekisi di
negara China sahaja, negara lain seperti Jepun, Amerika Syarikat dan Eropah juga

mempunyai rekaan kekisi yang dipengaruhi oleh corak kekisi Cina (Dye, 1974).



Rekaan corak kekisi Cina boleh dibuat dengan komputer, banyak corak kekisi yang
unik dapat dihasilkan dengan pengaturcaraan. Dengan pengaturcaraan komputer yang
efisien, pelaksanaan perubahan pada corak yang sedia ada dalam buku bercetak seperti

buku The New Book of Chinese Lattice Design mudah dilakukan dengan bantuan

komputer.



BAB 2

ULASAN LITERATUR

2.1 Pengenalan

Bab ini akan menerangkan maklumat atau topik yang berkaitan dengan tajuk disertasi
ini. Kebanyakan maklumat dalam bab ini adalah dipetik daripada jurnal dan buku.
Seperti contohnya sejarah perkembangan corak kekisi Cina, kelas corak kekisi Cina,

sejarah perkembangan MuPAD, grafik turtle, geometri turtle, penyelidikan dulu dan
tatabahasa bentuk.

2.2  Sejarah Perkembangan Corak Kekisi Cina

Kajian arkeologi Cina menyatakan bahawa kekisi Cina telah wujud sekurang-
kurangnya tiga ribu tahun. Oleh kerana kekisi Cina lama dibina dengan kayu, kekisi
Cina seperti ini tidak dapat tahan lama. Dinasti Chou, iaitu dinasti yang pertama kali
mencadangkan kekisi jerjak daripada gangsa pengorbanan kuno. Walaupun tidak
terdapat banyak bukti yang boleh menunjukkan kewujudan kekisi Cina pada masa itu,
tetapi terdapat kemahiran dalam perekaan gangsa dan ini merupakan pengasas kepada
corak kekisi Cina. Gelombang, Gulungan-Guruh (thunder-scroll) dan Tebing Awan

(cloud-bank) diperkenalkan pada zaman Dinasti Chou (Dye, 1974).



Pada zaman Dinasti Han (206 B.C. ke 220 A D.), lebih banyak bukti kekisi yang
boleh dipercayai terjumpa pada gambar di bata kubur, corak alat besi pada dinding
kubur juga ditemui dan boleh dijadikan sebagai bukti kewujudan kekisi Cina pada
masa itu. Kekisi tingkap pada Dinasti ini tidak banyak berubah jika dibandingkan
dengan zaman scbelumnya. Dinasti Han menggunakan corak kekisi seperti berikut,
iaitu Lozeng (lozenge), Segi Empat Sama (the square), Bulatan (the circle), Bujur

Telur(the oval), Gelombang (the wave), Sinar-Ais (ice-ray) dan Gulungan-Guruh
(Dye, 1974).

Pada zaman Dinasti T’ang (618 A.D. ke 907 A.D.), corak yang jarang dipakai
iaitu andiron yang digunakan sebelum Dinasti T’ang telah dihantarkan ke Jepun,
menyebabkan Jepun menggunakan contoh corak ini dalam rekaan kekisi sampailah
pada masa kini, sebaliknya di China pula corak ini tidak lagi digunakan dalam rekaan
kekisi (Dye, 1974).

Pada masa Dinasti Sung (960 A.D. ke 1279 A.D.), corak pakaian pada masa itu
masih wujud dan dipakai pada masa kini. Ying Tsao Fa Shih (1103A.D.), buku yang
berkaitan dengan rekabentuk Cina dipelihara dan dicetak lagi oleh The Commercial
Press of Shanghai (1927). Buku ini meliputi lukisan yang menyentuhan tentang
beberapa corak kekisi pada masa itu. Dengan merujuk kepada buku itu, didapati
bahawa corak Segiempat sama (square) dan Bulatan (circle) masih digunakan dalam
rekaan. Banyak percubaan terhadap corak Menindih (superimposed), dengan
Oktagon-Segiempat Meliputi Semua (octagon-square allover), dengan Pangsa

Menindih (superimposed honeycomb), dan dengan Manik Berganda (multiple
beading) telah dilakukan (Dye, 1974).

